
GOUVENE CUOMO ANONSE AKO KONTRA TRAVAY SIS ANE AK UNITED
UNIVERSITY PROFESSIONS

Kontra a Apwouve ak Preske 98 Pousan Sipo Manb UUP

Gouvené Andrew M. Cuomo te anonse jodi a administrasyon li an atenn yon ako kontra
sis lane ak United University Professions (UUP), pi gwo sendika edikasyon siperyé nan
nasyon an k ap sevi plis pase 35 000 anplwaye SUNY. Ako a te jwenn apwobasyon

98 pousan manb UUP ki te vote.

“Ako kontra sa a konpanse nan fason ki jis ak apwopriye gason ak fanm k ap travay di
kom kolon vétebral sistém inivesite nou an, pandan y ap siveye enteré kontribyab yo”,
Gouvenée Cuomo te deklare. “Mwen aplodi United University Professions deske yo
ratifye ako kontra yo a epi mwen felisite Prezidan Kowal ak lidechip sendika a pou
travay di yo nan akonplisman sa a.”

Ako kontra a gen ladann yon ogmantasyon 2 pousan nan salé chak ane rive 2021-2022
ak akse a nouvo benefis Konje Pou Rezon Familyal ki Peye (Paid Family Leave), epi i
etabli yon peman minimom pou pwofese adjwen. Sa a se premye ako sendika travay ak
eta a ki enkli benefis pou Konje pou Rezon Familyal ki Peye depi kontra a te vini anvige
lye Janvye 2018.

